
Vruggebruik in n boedel?
Raadpleeg tog n kundige

k het dié week twee navrae
gekry van lesers oor die waar-
de van ’n vruggebruik in 'n
boedel waar die oorledene die
vruggebruiker was. So, kom
ons gesels bietjie oor vruggebruike.

'n Vruggebruik, geskep in 'n testa-
ment, is 'n gewilde manier om vir by-
voorbeeld ’'n langslewende gade voorsie-
ning te probeer maak. Gewoonlik word
die eiendom bemaak aan die uiteindelike
ertgenaam, byvoorbeeld 'n kind, met 'n
lewenslange vruggebruik oor die eien-
dom aan byvoorbeeld die (oorlede) man
se Vroll.

‘n Vruggebruik is 'n baie sterk reg, wat

aan die vruggebruiker al die voordele
van die eiendom bied, sonder dat sy (in
ons voorbeeld) die eiendom self besit.
Die waarde van die vruggebruik, in die
geval waar die vruggebruik aan 'n gade
bemaak word, is aftrekbaar vir boedelbe-
lasting in die boedel van die oorledene.
Dit 1s juis hierdie waarde van 'n vrug-
gebruik waarop ek vandag bietjie dieper
wil ingaan. Om mee te begin moet ons
eers kyk na die drie waardes ter sake.
Daar is die volle waarde van die elen-
dom, sy normale markwaarde. En dan is
daar die vruggebruikwaarde en die blote
eilendomswaarde. Die twee saam is die
volle waarde. Om die waarde van 'n
vruggebruik te bereken, word die toe-
komstige waarde van die voordeel, ge-
woonlik teen 12% per jaar, oor die ter-
myn van die vruggebruik gekapitaliseer.

Hier is ’n voorbeeld

Kom ons sé die oorledene se vrou is nou
55 jaar oud. Die eiendom is 'n strandhuis
en die waarde is R5 000 000. Die gekapi-
taliseerde vruggebruikwaarde vir die
vrou 1s R4 580 178 en dit 1s aftrekbaar in
haar man se boedel as 'n bemaking aan
sy vrou. Die blote eiendomswaarde (vir
die seun) is R419 822.

Maar dit is nie die einde nie. Kom ons
sé 20 jaar later stert die vrou. Dan het
daardie vruggebruik wat dan beéindig,
weer 'n waarde in haar boedel. Die seun
kry mos nou die volle waarde van die er-
endom, by die blote eiendomsreg wat hy
reeds het, saam met die waarde van die
vruggebruik wat sy ma gehad het.

Maar nou moet weer 'n som gedoen
word. Nou word die waarde van die

vruggebruik wat na die seun toe oor-
gaan, bereken volgens sy lewensverwag-
ting. Dit is die waarde wat dan in die
vrou se boedel opgeneem word as eien-
dom en vatbaar sal wees vir boedelbelas-
ting.

Hier is die voorbeeld. Die strandhuis

se waarde het intussen toegeneem en is
dan R15 000 000. Die seun is nou 50

jaar oud. Doen ons die som, sien ons die

waarde wat deur die vruggebruik in haar
boedel val, is R13 566 834. (Daar is nog ’'n
tweede som wat gemaak moet word en
dan kies ’n mens die laagste van die twee
bedrae s6 verkry, maar in hierdie geval is
die bedrag hier die laagste.)

Om dit in ’n trust te sit

Maar nou, en dis waar die lesers se vrae
inkom en dit is waar mense hul vingers
kan verbrand as hulle nie behoorlike fi-
nansi€le raad kry nie, die seun het intus-
sen sy blote eiendomsreg na 'n trust toe
oorgedra. Ek meen die argument daarag-
ter was dat wanneer die ma te sterwe
kom, kry die trust ook die vruggebruik-
waarde en besit die trust dan die volle ei-
endom. Dit skep 'n probleem, want in
die geval van 'n trust wat die blote eien-
domsreg hou, is daar nie 'n lewensver-
wagting ter sprake nie. Die waarde van
die vruggebruik wat beéindig word, moet
oor 50 jaar bereken word. Met finansiéle
gevolge.

Die waarde van die vruggebruik wat
beéindig is, is nou R14 580 178 net omdat
dit na ’n trust toe oorgaan. Dit is
R1 013 344 meer in die vrou se boedel vir
boedelbelasting. Wees maar versigtig met
vruggebruike skep in jou testament.

Dalk eerder 'n testamenteére trust

Na my mening is 'n testamentére trust in
baie gevalle ’'n sinvoller instrument as 'n
vruggebruik, of ander beperkte reg. Hier
is enkele voorbeelde.

B 'n Testamentére trust is buigsamer
as ’'n vruggebruik, of ander beperkte reg,
en hou ook finansiéle voordele in.

H Die reg wat 'n begunstigde in ’n tes-
tamentére trust gehad het, is nie eien-
dom in sy boedel na sy dood, soos ek
hierbo verduidelik nie. Dit kan dus nie
boedelbelasting trek nie.

B Daar rus 'n regsplig op 'n vrugge-
bruiker om die eiendom waaroor die
vruggebruik geskep is, in stand te hou.
Daar is nie so 'n verpligting op ’n trust-
begunstigde nie.

B En dan inkomstebelasting. Sou die
vruggebruiker oor byvoorbeeld 'n plaas
of 'n woonhuis die eiendom verhuur vir
inkomste, is die inkomste belasbaar in
die hande van die vruggebruiker. 'n
Trust daarenteen kan inkomste verdien
en dit dan versprel tussen meer as een
begunstigde en s6 die totale inkomstebe-
lasting-las verminder.

My raad is om altyd 'n boedelbeplan-
ning deur ’'n kundige te laat doen voor jy
N testament opstel en voor jy goed s00S
vruggebruike of ander beperkte regte
skep.

